
Wheeler River Project: 
mâci masinahamihk okâwiymâw askiy 
mêskocipicikêwin wihtamasinahikan  

kâ-wî-itôtamihk atoskêwin 
anima Wheeler River atoskêwin(anima atoskêwin) anima Denison itascikêwin êkota 
situ miskêwin (ISR) kaskatêw asiniy wâtihkêwin êkwa osihcikêwin misi-wikamik: 

tânitê: kîwîtinohk Saskatchewan, kanâta 

atoskêwin kîkwaya êkwa itôtamowina: anima tâwayihk atoskêwin kîkwaya anihi ISR 
wâtihkêwin êkwa anima osihcikêwin misi-wikamik. sihtoskamihk misi-atoskêwin 
kîkwaya êkwa itôtamôwina astêwa kîkwaya osci wêpinikêwina, nipiy pimipayicikana, 
wâskwatawêpicikana, êkwa pimitâpâsowin, tâskoc tôhêwina, sâkahikanisa, 
wikamikwa, mêskanawa, êkwa pimihâkan mêskanaw. 

pihcâyihk: kanâtahk nipiy, nanâtohk âpoya (osci wâtihkêwin, kaskatêw asiniy 
osihcikêwin, nipiy kanâcihcikêwin), wâskwatawêwin êkwa pimiy. 

wayawê itôtamowina: wêpinikêwin (askiwiya, kanâti asiniy wêpinikêwina, pîtosi 
wêpinikêwin asiniy (wâtihkêwin askiy), cîki wêpinikêwin, misi wêpinikêwin, sâpipêwina 
ohci osihcikêwin wikamik êkwa nipiy kanâcihcikêwin, mîsêw âpoy) îhîwina mîna 
pêwâpisk kaskâpahtêwina (GHGs) kisêwêwin, êkwa kanâcihtâhk nipiy kâ-sîkipitamihk 
nipîhk. 

kîkway osihtâhk: U3O8 ahpô osâwi-wîhkihkasikan. anima kîkway Denison atâwâkêcik 
apacihcikâtêw isi pimiy êkota kaskatêwi asiniy wikamikohk, sihtoskamihk okâwiymâw 
askiy itôtamowin ka-nîkipitamihk GHG kaskâpahtêwina. 

atoskêwin: nântaw 300 atoskêwiyiniwak kâ-osihtâhk êkwa 180 ikospê atoskêwin. 
anima pimipayicikêwin ka-pihci-pimihâwak êkwa wayawê-pimihâwak atoskêwin.  

atoskêwin ispayik: 5 askiy osci pônihkamihk, êkwa 15 askiya osci kîsihtâhki-
pônihkamihk ispayihowina. 

anima okâwiymâw askiy kinwâpahcikêwin (EA) kâ-masinahikâtêk ôta okâwiymâw askiy 
mêskocipitamihk wihtamâkêwin (EIS) kinwâpahcikâtew êkwa nanisihkâc, askôhamihk 
itôtamowin ka-kinwâpahtamihk atoskêwina tâskoc mêskocipayinwa. Kakwê osihtâhk 
kanawêyicikêwin EA masinahamihk, ahpo ayiwâk pihci, anima nistohtamowin misi-
atoskêwin osihcikêwina. Tâskoc, anima tipêyaw nakatamowin osci osihcikêwak 
masinahikêwina nântaw 75 ha, mâka anima EIS itêhtamwak anima atoskêwin 
mêskocipayiwin cîki 170 ha. pêyakwan, tahto askiy osihcikêwin osci osihcikêwak 
osihtâwin anima 6 Mlbs U3O8 tahto askiy iskohk 10 askiya, mâka EIS itêhtamwak 
osihtâwin 9 Mlbs U3O8 tahto askiy isi 15 askiya, mîna mistahi itôtamowin iskohk 12 Mlbs 
U3O8 askiy osci itôtamowin waskawêwin. Itastêw, tâskoc, anima EIS kinwâpahtamwak 
pihcâyihk nitawêhtamihk êkwa wayawêwina osihtâhk tahtwâ askiy 50% ayiwâk kâ-
itêhtamihk.   

kîkwaya kâ-astêki kâ-kîsi kanâcihtâhk ikospê pihtaw osci askiy ê-kîskatahikâtêk, 
ayiwâk ayisîniwak ê-pimitâpâsocik, kaskâpahtêw, wêpinikêwina, êkwa nipiy 
pimipayicikêwin. Kîkway kâ-ispayiki kinwâpahcikâtêwa êkwa itasiwâtamihk anihi EIS 
anima atoskêwin kâ-kî-osihcikâtêw, pimipayicikâtêw, êkwa pôni-apacihcikâtêw ikospê 
misi-wikamikwa êta kâ-wîkicik miywâsinwa êkwa ahkami apacihcikâtêwa, kinosêwak 
êkwa pisiskiwak miywâyâwak, ayisîniw miywâyâwin kanawêyicikâtêw, astêwa kîkway 
ka-apacihtâhk askiy, tâskoc iyiniw pakitinikowisowina, êkwa ahakami kiyohkêwin 
êkwa sôniyahkêwin. Anima EIS itasinahikâtêw kwayisk itôtamowina, 
kinwâpahcikêwina, êkwa asotamâkêwina osci Denison ka-ayâcik sohkêyimowin 
anima atoskêwin ê-pimipayik êkwa ispayihowin osci atoskêwin osihtâwin, 
pimipayicikêwin, pôni-apacihcikâtêk astêwa êkota ahpô apisîs itêhtamowina 
ispayihowina.  

misawê, ôma atoskêwin itêhtâkwan kwayisk ta-ispayik askîhk pihci kotakwa 
wâtihkêwina. pihtaw osci, anima ISR wâtihkêwin itôtamowin, anima atoskêwin astêwa 
namôya mistahi kîkway ê-nakacikâtêki kâ-kîsi-kanâcihtâhk pihci kotakwa wâtihkêwina 
ahpô atâmihk askîhk wâtihkêwina êkwa kotakwa itôtamowina. 

mistêhtâkwan, Denison pâ-pîkiskwâtêwak iyiniwak êkwa kotakwa atoskêwikamikwa, 
ayîsiniwak, êkwa kanawêyicikêwak ikospê 2016. Mâmawi itôtamowin isi pîkiskwêwin 
êkwa yahtohtahikêwin osci anima atoskêwin wihtamwak ôki ayisîniwak ka-miyo-
ispayiki atoskêwina êkwa anihi EA nanâtohk êsi. Denison wâpahtamwak anima EIS 
tâskoc mistêhtâkwahk wiyascikêwin kîkway ka-sihtoskamihk nîkânihk itôtamowina 
êkwa pîkiskwêstamwak pêyak itôtamowin êkota kâ-ayimahk EA, masinahikêwin, 
êkwa pakitinamihk kaskatêwi asiniy wâtihkêwin wikamik êkota kanâta. 

